
Convenio de colaboracion entre a Conselleria de Cultura, Educacion, Formacion
Profesional e Universidades, e o Colexio Oficial de Xoiaria de Galicia para a
continuidade dun sistema de ensinanzas artisticas superiores de Desefio de
Produto con caracter dual polo réxime de bolsas e de contrato para a formacion en
alternancia.

Santiago de Compostela, na data da sinatura dixital 12/04/2024

REUNIDOS

Dunha parte, D. Roman Rodriguez Gonzalez, conselleiro de Cultura, Educacién, Formacion
Profesional e Universidades, que actua en virtude das facultades atribuidas no artigo 34 da
Lei 1/1983, do 22 de febreiro, reguladora da Xunta de Galicia e da sta presidencia,
modificada pola Lei 12/2007, do 27 de xullo, de acordo co seu nomeamento polo Decreto
60/2022, do 15 de maio (DOG num. 94, do luns 16 de maio), e no uso das atribucions que lle
confire o Decreto 119/2022, do 23 de xufio, polo que se establece a estrutura organica da
Conselleria de Cultura, Educacion, Formacion Profesional e Universidades (DOG num. 126,
do luns 4 de xullo).

E doutra, don Oscar Rodriguez Blanco, con DNI 76563232G, actuando na sua condicion de
Presidente do Colexio Oficial de Xoiaria, Ourivaria, Prataria, Reloxaria e Xemoloxia de
Galicia (en adiante o COXGA) como representante legal deste, en virtude das atribucions
establecidas no artigo 66.1 do Decreto 244/2008 do 9 de outubro, polo que se aproban os
estatutos do Colexio Profesional de Xoiaria, Ourivaria, Prataria, Reloxaria e Xemoloxia de
Galicia (DOG Num. 213, do luns 3 de novembro de 2008)

Intervefien en funcién dos seus respectivos cargos e, no exercicio das facultades que, para
convir, en nome das entidades que representan, tefien conferidas,

EXPONEN

1°. Que a Lei Organica 2/2006, do 3 de maio, de Educacidn, determina no artigo 45.1 que as
ensinanzas artisticas tefien como finalidade proporcionarlle ao alumnado unha formacion
artistica de calidade e garantir a cualificacion dos futuros profesionais da musica, a danza,
a arte dramatica, as artes plasticas e o desefio.

2°. Que a formacién dual do sistema educativo espafiol é o conxunto de acciéns e
iniciativas formativas que, en corresponsabilidade coas empresas, tefien por obxecto a
cualificacion profesional das persoas, harmonizando os procesos de ensino e aprendizaxe
entre os centros educativos e os centros de traballo.

3°. Que a colaboracién das empresas se desenvolverd, entre outros ambitos, mediante a
sua participacién na formaciéon do alumnado nos centros de traballo, favorecendo a
realizacién de practicas profesionais dos alumnos e das alumnas nas empresas e noutras
entidades, e deberan establecerse os mecanismos axeitados para que a formacién que
reciba financiamento publico poida ofrecerse por centros ou directamente polas empresas,
mediante concertos, convenios, subvencidns ou outros procedementos.

4°, Que o COXGA estd disposto a participar no proxecto de continuacién da implantacién,
con caracter dual en Galicia, do itinerario Xoiaria e complementos da especialidade
Produto das ensinanzas artisticas superiores de Desefio. Este itinerario establécese polo
Decreto 41/2023, do 20 de abril, polo que se modifica o Decreto 172/2015, do 29 de outubro,
polo que se establece o plan de estudos das ensinanzas artisticas superiores de Desefio na
Comunidade Auténoma de Galicia.

O alumnado participante que sexa beneficiario de bolsas, non terd en ningun caso
vinculacién laboral coa empresa e non podera establecerse entre esta e aquel ningunha
relacién contractual, nin sequera baixo as modalidades de contrato en practicas ou para a
formacién e a aprendizaxe, previsto no artigo 11 do Real decreto lexislativo 2/2015, do 23
de outubro, polo que se aproba o texto refundido da Lei do estatuto dos traballadores,
polo que o alumnado acollido a este réxime de bolsas queda absolutamente excluido da
lexislacion laboral.

5°. Que o obxecto do presente convenio é establecer as condicidns de colaboracién entre a
Conselleria de Cultura, Educacién, Formacién Profesional e Universidades e o COXGA para
a continuacién dun proxecto experimental con caracter dual en Galicia, do itinerario Xoiaria
e complementos da especialidade Produto das ensinanzas artisticas superiores de Desefio
na Comunidade Auténoma de Galicia, que combinara os procesos de ensino e aprendizaxe
nas instalaciéns das empresas e na Escola de Arte e Superior de Desefio Mestre Mateo de
Santiago de Compostela.

En consecuencia, as partes acordan subscribir este convenio, con base nas seguintes,
CLAUSULAS

Primeira. O proxecto de caracter dual deste convenio, que é de caracter
experimental, ten as seguintes caracteristicas:

a. Este proxecto toma como referencia o plan de estudos establecido polo Decreto
41/2023, do 20 de abril, polo que se modifica o Decreto 172/2015, do 29 de outubro, polo
que se establece o plan de estudos das ensinanzas artisticas superiores de Desefio na
Comunidade Auténoma de Galicia.

b. Tera como duracién desde o 1 de setembro de 2024 ata o 31 de agosto de 2028.

c. A formacién impartirase de xeito compartido entre o centro educativo e
empresas do Colexio Oficial de Xoiaria de Galicia asinante, garantindo a adquisicién das
competencias establecidos no plan de estudos correspondente e a obtencion do titulo de
grao en Ensinanzas Artisticas Superiores de Desefio na especialidade de Produto, itinerario
Xoiaria e Complementos (XC).

Segunda. As concrecidns deste proxecto experimental no itinerario Xoiaria e
complementos impartirase con caracter dual e supord a formacién compartida centro-
empresa a partir do 3° curso. A distribucién da formacién curricular do itinerario e
temporalizacidn das disciplinas estan recollidas no anexo deste convenio.

Terceira. O COXGA asinante comprométese a que as sUas empresas asociadas acolleran
nas suas instalacions un minimo de 9 estudantes, para este proxecto experimental de
ensinanzas artisticas superiores de desefio con caracter dual. Este alumnado debera
cumprir os requisitos de admision establecidos pola Conselleria de Cultura, Educacién,
Formacidén Profesional e Universidades.

O COXGA asinante colaborard coa Conselleria de Cultura, Educacién, Formacion
Profesional e Universidades na seleccidon do alumnado solicitante que cumpra os requisitos
de admision. Para tal fin, poderan realizarse entrevistas psicoprofesionais que permitan
identificar a idoneidade dos/das candidatos/as en relacion co perfil profesional que
adquirira o alumnado na empresa ao longo do proxecto. O COXGA comunicara ao
alumnado os criterios e os procedementos utilizados na seleccidn con anterioridade & sua
realizacion.

Estas actuacions seran realizadas por persoas designadas polo COXGA xunto cunha persoa
representante do centro educativo, de xeito que a seleccién garanta cubrir o numero
minimo de prazas que o COXGA se compromete a acoller nas empresas que ten asociadas

Cuarta. O COXGA asinante comprométese a que cada empresa financie o proxecto de
formacion regulado neste convenio, mediante o establecemento dun sistema de bolsas ou
de contrato para a formacién en alternancia dirixido ao alumnado participante.

Estes réximes estaran suxeito ds seguintes especificidades:

a. A empresa asinante achegara a cada alumno ou alumna, en periodos mensuais
con caracter irrevogable, unha bolsa por importe minimo da metade da contia do SMI
vixente no ano correspondente para a formacién en alternancia, durante os meses nos que
a actividade formativa e profesionalizadora se realice integramente na empresa. Tomando

como referencia este importe, o resto dos meses o importe calcularase de xeito
proporcional ao tempo que o alumno ou alumna dedique & actividade profesionalizadora
na empresa.

b. A empresa asinante podera transformar a bolsa en contrato para a formacion en
alternancia, regulado no Real decreto lei 32/2021, do 28 de decembro.

c. A localizacidn xeografica destas instalacidns e o lugar de realizacién da formacion
na empresa comunicaranselle a cada alumno ou alumna durante o segundo curso das
ensinanzas artisticas superiores cursadas.

d. Os alumnos e as alumnas participantes no proxecto de formacién obxecto deste
convenio seran incorporados ao réxime xeral da Seguridade Social, nos termos e nas
condicidns establecidos no Real decreto 1493/2011, de 24 de outubro. A conseguinte
afiliacién e/ou alta, asi como a baixa no devandito réxime, produciranse a partir da data de
inicio e na de cesamento do programa de formacién, nos termos, nos prazos e cos efectos
establecidos no regulamento xeral sobre inscricion de empresas e afiliacion, altas, baixas e
variacions de datos de traballadores na Seguridade Social, aprobado polo Real decreto
84/1996, do 26 de xaneiro.

e. Para a efectividade do réxime de bolsas, a empresa colaboradora e as persoas
bolseiras deberan cumprir sempre os requisitos establecidos na normativa que regula os
proxectos de formacidn profesional dual e neste convenio.

Quinta. Con posterioridade a sinatura deste convenio, 0 COXGA adquire o compromiso de
que os colexiados asinen unha addenda ao presente convenio, no que figuren cada empresa
en relacion con cada alumno seleccionado, atendendo ao perfil profesional de cada
alumno/a e as caracteristicas da empresa.

Sexta. O alumnado adquirira formaciéon na Escola de Arte e Superior de Desefio Mestre
Mateo de Santiago de Compostela segundo a temporalizacion recollida no anexo deste
convenio e no horario lectivo que se estableza.

Sétima. A estadia do alumnado na empresa axustarase a temporalizacion recollida no
anexo deste convenio. Durante o periodo formativo na empresa, o horario da actividade
formativa e profesionalizadora deberd desenvolverse dentro do marco temporal do horario
laboral da empresa, reservandose unha mafa ou unha tarde cada quincena para a
recepcion do alumnado no centro educativo por parte do titor ou da titora, na que se
realizaran actividades de seguimento, asesoramento e apoio.

Oitava. O alumnado deste proxecto dispora dun minimo de trinta dias naturais de
vacaciéns por curso. Para estes efectos computaranse, por unha parte, as vacacions
escolares, establecidas para cada curso no correspondente calendario escolar, das que o
alumnado se beneficie durante a sta estadia no centro educativo, e, por outra parte, os
dias restantes ata completar cando menos o minimo establecido, que determinara a
empresa no periodo de estadia do alumnado na empresa.

Novena. A actividade formativa na empresa e no centro educativo coordinarase mediante
reuniéns mensuais de control nas que se fard sequimento do alumnado.

A empresa asinante nomeara unha persoa como titor ou titora do estudante que sera
responsable do seguimento da actividade formativa, da coordinacién da actividade
profesionalizadora coa actividade formativa e da comunicacion co centro de formacion.

Asemade, o centro educativo designara un docente, como titor ou titora responsable da
programacién e do seguimento da formacién, asi como da coordinacién da avaliacién co
profesorado e/ou os titores e as titoras que intervefien. Asi mesmo, esta persoa sera a
interlocutora coa empresa para o desenvolvemento do proxecto.

Décima. Establecerase unha comision de seguimento, control e supervisidn, que se reunira
cando o considere oportuno calquera das partes asinantes. Esta comisidon estara
constituida polos seguintes membros:

En representacion da Conselleria de Cultura, Educacién, Formacién Profesional e
Universidades:

- A persoa titular da Subdireccion Xeral de Aprendizaxe Permanente, Ensinanzas
Artisticas, Idiomas e Deportivas ou persoa en quen delegue.

- A persoa titular da Escola de Arte e Superior de Desefio Mestre Mateo.
- O profesor titor ou a profesora titora do centro educativo.
- Unha persoa representante do COXGA.

- Un funcionario ou unha funcionaria da Conselleria de Cultura, Educacidn,
Formacion Profesional e Universidades actuara como secretario ou secretaria.

Décimo primeira. O convenio entrara en vigor na data da sUa sinatura e terd vixencia ata a
finalizacion do proxecto.

Décimo segunda. Este convenio extinguirase pola finalizacién do tempo convido e
poderase resolver por calquera das partes, mediante denuncia dalgunha delas, que se lle
debera comunicar a/s outra/s cunha antelacién minima de quince dias, baseada nalgunha
das seguintes causas:

a. Cesamento das actividades do centro docente ou da empresa.

b. Forza maior que imposibilite o desenvolvemento das actividades programadas.
c. Incumprimento das clausulas establecidas neste convenio.

d. Mutuo acordo entre as partes asinantes.

e. Transcurso do prazo de vixencia sen acordarse a sua prérroga.

f. Por decision xudicial que declare a nulidade do convenio.

Décimo terceira. A sinatura deste convenio supora o consentimento expreso da persoa
interesada & Administracion para incluir e facer publicos os datos referidos ao convenio, de
conformidade co artigo 15 da Lei 1/2016, do 18 de xaneiro, de transparencia e bo goberno,
co artigo 8 da Lei 19/2013, do 9 de decembro, de transparencia, acceso & informacion
publica e bo goberno, e co Decreto 126/2006, do 20 de xullo, polo que se regula o Rexistro
de Convenios da Xunta de Galicia.

Décimo cuarta. Este convenio de colaboracidn posue caracter administrativo por razén do
contido e das materias sobre as que versa, as cales, ao abeiro do disposto no artigo 6 da
Lei 9/2017, do 8 de novembro, de contratos do sector publico, o exclien do seu ambito de
aplicacion, sen prexuizo da aplicacion dos principios desta lei para resolver as lagoas ou
dubidas que a sua aplicacion suscite, tal e como indica o seu artigo 4.

Décimo quinta. Ambas as partes comprométense a cumprir as obrigas que se derivan da
normativa en proteccion de datos que se desprende da Lei orgdnica 3/2018, do 5 de
decembro, de proteccidon de datos persoais e garantia dos dereitos dixitais, ditada para
adaptar a lexislacion espafiola ao Regulamento (UE) 2016/679 do Parlamento Europeo e do
Consello do 27 de abril de 2016 relativo & proteccién das persoas fisicas no que respecta ao
tratamento de datos persoais e 4 libre circulacién destes datos, e polo que se derroga a
Directiva 95/46/CE (Regulamento xeral de proteccion de datos). Os datos persoais das
persoas fisicas asinantes do convenio serdn tratados polas partes asinantes unicamente
para a formalizaciéon e o desenvolvemento adecuados deste, e con base no disposto no
artigo 6.1 b) do RXPD.

Décimo sexta. Sequndo o artigo 14.2 da Lei 39/2015, do 1 de outubro, do procedemento
administrativo comun das administracions publicas, os colectivos que estan obrigados a
relacionarse a través de medios electrénicos coas administracion publicas e, polo tanto, a
recibir notificacions por canles electrénicas son: as persoas xuridicas, as entidades sen
personalidade xuridica, os colexios profesionais, os que representen un interesado que
estea obrigado a relacionarse electronicamente coa Administracion, e os empregados das
administracions publicas para os tramites que realicen con elas por razén da sua condicion
de empregado publico.

As notificaciéns realizaranse sé por medios electronicos a través do Sistema de
notificacion electrénica de Galicia Notifica.gal, (https://notifica.xunta.gal). Para poder
acceder a unha notificacion electrdnica, a persoa interesada debera contar cun certificado
electronico asociado ao NIF que figure como destinatario da notificacion (persoa fisica ou
xuridica).

Asi mesmo, a persoa interesada pode autorizar a calquera outra persoa a acceder ao
contido das suas notificacions.

Lido este convenio, atépano conforme e asinano.

O conselleiro de Cultura, Educacion, Formacién Presidente COXGA
Profesional e Universidades

Asdo.: Roman Rodriguez Gonzalez Asdo.: Oscar Rodriguez Blanco

ANEXO |
11 Identificacion

Convenio entre a Conselleria de Cultura, Educacién, Formacién Profesional e Universidades e o
Colexio Oficial de Xoiaria, Orfebreria, Prateria, Reloxeria e Xemoloxia de Galicia a continuacion da
implantacion dun sistema de Ensinanzas Artisticas Superiores de Desefio de Produto con caracter
dual polo réxime de bolsas ou de contrato para a formacion en alternancia.

1.2  Distribucion de postos de formacion

Empresa N.° de prazas

Colexio Oficial de Xoiaria de Galicia 9

1.3  Distribucion do plan de estudos do itinerario Xoiaria e complementos da
especialidade Produto das ensinanzas artisticas superiores de Desefo.

Duracién do proxecto Curso 2026-27 Curso 2027-28
Centro educativo 24 semanas (set.-xan.) 14 semanas (set. - xan.)
Estancia
Empresa 14 semanas (marz.-xufio.) 24 semanas (set. - xan.)
Total 76 semanas

1.4  Temporalizacion
1.41 Curso 2026-2027
Planificacion
Curso 2026-27

set. out. nov. dec. xan. feb. mar. abr. maio | xufio | xullo | ago. set.

Actividade profesionalizadora /

Formacion no centro educativo i
formacién en empresa

Organizacion das disciplinas

Disciplina Horas de clase / curso Créditos ECTS

Técnicas de Producion Il 252 10

Procesos de Desefio de Xoiaria e Complementos I 360 18
TOTAL 612 28

Edificio Administrativo San Caetano, s/n
15781 Santiago de Compostela paxina 8 de 9
www.edu.xunta.gal




EA XUNTA CONSELLERIA DE CULTURA,
w5 EDUCACION, FORMACION
W& DE GALICIA | PROFESIONAL E UNIVERSIDADES

1.4.2 Curso 2027-2028
Planificacion

Curso 2027-28

set. out. nov. dec. xan. feb. mar. abr. maio | xufio | xullo | ago. set.

Formacion no centro educativo Actividade profesionalizadora / formaciéon en empresa

Organizacion das disciplinas

Disciplina Horas de clase | curso | Créditos ECTS
Procesos de Desefio de Xoiaria e Complementos Ill 144 12
Técnicas de Producion 11l 72 6
Traballo de Fin de Estudos 72 18
Practicas Externas 12

TOTAL 288 48

